
Ведаеце правільны адказ? Хутчэй 
адпраўляйце ліст на электронную 
пошту info@medvestnik.by!  
Прыз атрымае шчасліўчык, чый ліст  
з дакладным адказам прыйдзе раней 
за лiсты iншых удзельнікаў конкурсу. 
Не забудзьцеся дадаць вашыя  
кантактныя звесткі — імя i про-
звішча, месца жыхарства, а так-
сама месца працы і нумар тэлефона, 
па якім з вамі можна звязацца, каб 
павiншаваць з перамогай!

Вынікі будуць  
апублікаваныя  
на сайце  
medvestnik.by  
(у гэтым артыкуле) 
27.01.2023 года.

Экскурсія на завод 
БелАЗ (з адкрытай 
датай, выезд з Мiнска).

Турыстычнае агенцтва 
TravelAgency.by

Каго ў старадаўняй 
Беларусі называлі 
зялейнікамі?

ПЫТАННЕ

АЛХІМІЧНЫЯ КАРАНІ

Свой унёсак у развіццё фармацыі зрабіла 
алхімія — данавуковы перыяд у развіц-
ці хіміі, які пачаўся ў Александрыі ў 3–4-м 
стагоддзях нашай эры і працягваўся ў За-
ходняй Еўропе да пачатку 16-га стагоддзя. 
Менавіта ў лабараторыях алхімікаў распра-
цоўваліся многія хімічныя працэсы: філь-
траванне, крышталізацыя, асаджэнне, пе-
рагонка вады і спірту, атрыманне эфірных 
алеяў. З алхіміі ў 16–17-м стагоддзях вый-
шла ятрахімія — рацыянальны накірунак, 
які імкнуўся паставіць хімію на службу ме-
дыцыне і меў на мэце стварэнне лекаў. За-
снавальнікам ятрахіміі называюць лекара 
і алхіміка Парацэльса. Ён упершыню ўвёў 
у медыцынскую практыку спіртавыя экс-
тракты і настойкі з раслін.

Першыя аптэкі на тэрыторыі цяпераш-
няй Беларусі пачалі з’яўляцца ў сярэдзіне 
16-га стагоддзя. Гэта не значыць, што да 
гэтага немагчыма было набыць лекі. 
Першапачаткова народныя дактары самі 
рыхтавалі лекавыя сродкі з мясцовай сы-
равіны — расліннай, жывёльнай і радзей 
мінеральнага паходжання. Таксама доўгі 
час функцыі аптэк паспяхова выконвалі 
манастыры і кляштары: манахі займалі-
ся зборам зёлак, някепска разбіраліся ў 
хіміі, што і дазваляла ім вырабляць як 
травяныя настойкі і мазі, так і лекавыя 
парашкі. Аднак ішоў час, развівалася гра-
мадства, і ўзнікла патрэба ў тым, каб вы-
рабам і продажам лекавых сродкаў зай-
маліся спецыяльна навучаныя людзі ў 
спецыяльна адведзеным для гэтага па-
мяшканні.

ПЕРШЫЯ Ў КРАІНЕ

Самая першая аптэка на тэрыто-
рыі сучаснай Беларусі з’явілася ў 
Пінску ў 1561 годзе. Аднак да на-
шых дзён будынак не захаваўся. 
Як і аптэка ў Брэсце, пабудава-
ная праз 5 гадоў пасля пінскай, 
у 1566 годзе. Першая аптэка ў 
Брэсце, дарэчы, размяшчалася 
на Рынкавым пляцы, сёння гэта 
Цэнтральная выспа Брэсцкай 
крэпасці. Пры аптэцы быў за-
кладзены сад з лекавымі раслі-
намі — галоўнай фармакалагіч-
най сыравінай таго часу.

У рукапісах 16-га стагоддзя 
згадваецца аптэкар Станіслаў з 
Брэста, які атрымаў дазвол на 
адкрыццё ў мясцовым замку ап-
тэкарскага склада. Вядома такса-
ма, што ўладальнікам другой ап-
тэкі ў Брэсце, адкрытай у 1577 
годзе, быў Сымон Душынскі. 
Яшчэ адна аптэка ў Брэсце да-
туецца 1583 годам. Яе ўладаль-
нікам да 1639 года быў Станіслаў 
Баброўскі. Будынак аптэкі вы-
ходзіў дзвярыма на рынак, у ёй 
меліся 3 шафы, 2 куфары, столік 
з высоўнымі скрынямі для касы. 

На вокнах аптэкі стаялі жа-
лезныя краты, а побач з аптэ-
кай — мураваны склеп. У вопі-
сах аптэк згадваюцца 2 зельнікі 
і 2 зборнікі рэцэптаў.

У сярэдзіне 17-га стагоддзя 
з’яўляецца першая аптэка і ў 
Мінску. Яе ўласнікам быў аптэ-
кар Крыштаф Рабец. Вядома, 
што ён меў шэраг прывілеяў, 
напрыклад, быў вызвалены ад 
вайсковых пастояў, пракормаў 
і начлегу як чалавек «патрэб-
ны для ратавання людскога зда-
роўя». Але неўзабаве аптэкар пе-
раехаў у Пінск, і мінская аптэка 
зачынілася. Наступная аптэка 
з’явіцца тут толькі… праз стагод-
дзе. 28 лістапада 1748 года сябру 
мінскага магістрата, аптэкару 
Яну Давіду Шэйбе каралём Рэчы 
Паспалітай Аўгустам III быў вы-
дадзены прывілей на адкрыццё 
ў Мінску аптэкі. Да слова, гэта 
было звязана з правядзеннем у 
Мінску чарговых пасяджэнняў 
Галоўнага трыбунала ВКЛ, на 
які прыязджаў кароль і збіралі-
ся дэпутаты з усяго княства. У 
выпадку хваробы каго-небудзь 
з важных дзяржаўных асоб не-
абходна была наяўнасць у гора-
дзе разнастайных лекаў. Згодна 

Ад мазі да пёрка фенікса: 

У пераходны перыяд ад Сярэднявечча 
да Новага часу на тэрыторыі  
Беларусі з’явіліся першыя аптэкі.  
У параўнанні з Усходам (першая аптэка 
ў Багдадзе была адкрытая ў 754 годзе) 
і нават з заходнееўрапейскімі краіна-
мі (11-е стагоддзе) — пазней. Аднак па 
сваёй структуры і функцыях першыя 
беларускія аптэкі не саступалі замеж-
ным, з’яўляючыся для гэтага перыяду 
часу высокаразвітымі, добра аснашча-
нымі і абсталяванымі фармацэўтыч-
нымі ўстановамі.

чым гандлявалі сярэднявечныя аптэкі Беларусі

Людміла 
Дучыц, 
Ірына 
Клімковіч,  
Мінск.

з каралеўскім прывілеем ап-
тэкару Шэйбе былі нададзены 
значныя ільготы: манапольнае 
права на продаж медыкамен-
таў, вызваленне ад пастояў сал-
дат і дэпутатаў, а таксама ад вы-
платы падаткаў. Не дазвалялася 
таксама засноўваць у горадзе 
аптэкі іншым асобам. Наступ-
ны дазвол на адкрыццё аптэкі 
ў Мінску быў атрыманы толькі 
праз 34 гады, і адбылося гэта ў 
адпаведнасці з граматай караля 
Станіслава Аўгуста Панятоўска-
га, выдадзенай 1 кастрычніка 
1782 года мінскаму мешчаніну 
Андрэю Станкевічу.

САМАЯ СТАРАЯ  
АПТЭКА ГРОДНА  

АДНАЧАСОВА 
З’ЯЎЛЯЕЦЦА  

І САМАЙ СТАРОЙ  
З ЗАХАВАНЫХ  

АПТЭК БЕЛАРУСІ. 

Травяная лабараторыя (какторый) 
у аптэцы-музеі ў Гродна.

УМОВЫ КОНКУРСУ ЯК ДАВЕДАЦЦА  
ПРА ВЫНІКІ?

ПРЫЗ ПАРТНЁР

Заснавана яна была ў 1687 
годзе, а будынак яе ўзведзены 
езуітамі ў 1709-м. У савецкі час 
будынак аптэкі быў рэканстру-
яваны і прыстасаваны пад му-
зей мэблі. Сёння гэта дзейная 
аптэка, частку якой займае му-
зей аптэчнай справы.

Фітааптэка ў Рубяжэвічах 
існуе з 1875 года і спецыялізу-
ецца на травяных зборах, нату-
ральных мазях, настойках і ін-
шых леках, якія вырабляюць 
на аснове зёлак і раслін, сабра-
ных выключна на тэрыторыі 
Беларусі. 

Аптэкі маглі належыць не 
толькі прыватным асобам, 
яны ствараліся пры каталіцкіх 
кляштарах і езуіцкіх калегіу-
мах. У 17-м стагоддзі дзейніча-
ла аптэка пры кляштары кар-
мелітак у Глыбокім. У 1693 годзе 
лютэранскаму касцёлу ў Слуцку 
была перададзена аптэка, зас-
наваная ў 1648-м Матыяшам Ва-
лерыянам Пецігерам і Крышта-
фам Вінклерам. Ёсць звесткі пра 
існаванне аптэкі пры калегіуме 
езуітаў у 1706 годзе ў Пінску. У 
Нясвіжы ў 1740-х гадах працава-
ла аптэка пры езуіцкім калегіу-
ме. Аптэкі існавалі таксама пры 
кляштары картэзіянаў у Бярозе, 
уніяцкім манастыры ў Полацку, 
езуіцкім калегіуме ў Гродне ды 
інш. У 1773 годзе пры піярскім 
кляштары ксяндзом Л.  Брэнэ-
там была адкрыта аптэка ў Шчу-
чыне. 

УСЯГО Ж  
У 16–17-м СТАГОД-
ДЗЯХ НА НАШЫХ 

ЗЕМЛЯХ ДЗЕЙНІЧА-
ЛА НЕ МЕНШ  
ЗА 40 АПТЭК. 

Некаторыя памяшканні ста-
радаўніх аптэк захаваліся да на-
шых дзён (Гродна, Мінск). У 1679 
годзе лекар з мястэчка Копысь 
Арцемій Назар’еў адкрыў у Ка-
зані першую аптэку, якая на той 
час была чацвёртай з усёй Расіі.

БЛЁКАТ — ПАД ЗАМКОМ!

У аптэках працавала па некалькі спецыя-
лістаў. Напрыклад, у адной з аптэк Віцеб-
ска ў 1865 годзе быў такі штат: упраўляю-
чы і ён жа правізар, 2 памочнікі, 2 вучні 
і 2 работнікі. 

У аптэках меліся лекавыя даведнікі, рэ-
цэптурныя зборнікі. Вяліся кнігі для ўліку 
лекаў і асобна для пастаноў і прадпісанняў 
медыцынскага начальства. Асобна вялася 
кніга з атрутнымі рэчывамі і ўказвалася іх 
вага. Гэта тычылася мыш’яку і некаторых 
зёлак (блёкат, дурман, багун). Такія лекі за-
хоўваліся пад замком, за гэтым сачылі ўра-
чэбныя ўправы. Калі рыхтавалі мікстуры і 
парашкі, то на посудзе абавязкова павінна 
была месціцца бірка з імем і прозвішчам 
таго, хто гэта прыгатаваў.

Фактычна сярэднявечная аптэка ўяўля-
ла шматпрофільную краму, у якой прада-
валіся самыя розныя тавары: гатовыя лекі 
(пілюлі, парашкі, сіропы, мазі і інш.), гаю-
чыя зёлкі, мінералы, вострыя прыправы і 
нават парфумерныя, кандытарскія ды ал-
кагольныя вырабы. Некаторыя з іх сапраў-
ды мелі лячэбныя ўласцівасці, іншыя — 
чыста ўмоўныя (напрыклад, сардэчная  
і страўнікавая гарэлка). 

ПРОДАЖ НІБЫТА  
ЛЕКАВЫХ АЛКАГОЛЬНЫХ 

НАПОЯЎ ПРЫНОСІЎ  
УЛАДАЛЬНІКАМ АПТЭК  

ДА 50 % ПРЫБЫТКУ. 

Многія тавары, у тым ліку і лекі, былі 
імпартнай вытворчасці. Шмат дзе ў ап-
тэках прадавалі араматычныя прыпра-
вы, прывезеныя з Усходу: перац, кары-
цу, шафран, а таксама пудру ды памаду. 
Пры вырабе лекаў аптэкары карысталіся 
рукапіснымі зборнікамі рэцэптаў. Сярод 
жыхароў Беларусі былі распаўсюджаны 
лячэбныя даведнікі мясцовага, заходне- 
еўрапейскага, блізкаўсходняга і польска-
га паходжання са шматлікімі рэцэпта-
мі. Шырока была вядома рукапісная кні-
га «Таемная таемных», перакладзеная з 
арабскай мовы, якая пазней атрымала 
распаўсюджванне і ў Маскоўскай дзяр-
жаве.

Нараўне з гаючымі зёлкамі і карэння-
мі, сабранымі ў наваколлях, людзям пра-
паноўвалі і такія «цудадзейныя» сродкі, 
як парашок з рога аднарога, пёрка фенік-
са або лекі з некалькіх дзясяткаў склад-
нікаў, сярод якіх значыліся, напрыклад, 
гадзючае мяса і опіум. Лекамі ад розных 
хвароб лічыўся «тэрыяк», які складаўся з 
70 інгрэдыентаў, а для бедных яго гата-
валі з 16 складнікаў.

ПРЫБЫТКОВАЯ СПРАВА

Ад сваёй дзейнасці аптэкары мелі добры пры-
бытак, бо лекі каштавалі дорага і на лячэнне 
хвароб сыходзілі вялікія грошы. Так, у 1578 го-
дзе магілёўскі мешчанін Сямён Цялянік у пра-
цэсе судовага разбору ўказаў, што яго жонка 
хварэла 6 гадоў і ён шмат «страціў, накладаючы 
на лекі жонцы сваёй», прадаўшы многія рэчы.

У КАНЦЫ 17-га СТАГОД-
ДЗЯ АДЗІН ДЗІСНЕНСКІ 

МЕШЧАНІН, АЎДАВЕЎШЫ, 
СКАРДЗІЎСЯ, ШТО  

«нябожчыца жонка,  
пражыўшы з ім 17 гадоў, 

увесь час хварэла;  
на дактароў, аптэкі, медыцы-
ны... шэсцьсот злотых аддала, 

а што растраціла на лекі  
розныя за гэтыя гады, таго 

ўспомніць і падлічыць нельга, 
нават да збяднення  

прывяла».

Яшчэ ў дакументах канца 18-га стагоддзя 
згадваюцца алейкары — вандроўныя гандляры 
лекамі, паслугамі якіх карысталася большасць 
насельніцтва з прычыны дарагавізны лекаў і 
аддаленасці аптэк. У дамах багатых шляхцічаў 
меліся хатнія аптэчкі, у якіх захоўваліся розныя 
салодкія і настоеныя на зёлках гарэлкі, канфіцю-
ры, марынады і г. д. Падрыхтоўкай лекаў займалі-
ся звычайна «гаспадыні дома і іншыя жанчыны». 
У аптэцы пры двары Радзівілаў у сярэдзіне 18-га 
стагоддзя былі розныя зёлкі, бабровы струмень, 
вочы ракаў. Тут гатавалі мікстуры: паслабляю-
чыя, ад кашлю, сардэчныя, страўнікавыя, рабілі 
разнастайныя сіропы, сокі, лікёры. Знойдзеныя 
ў фондзе Радзівілаў зборнікі рэцэптаў, датаваныя 
17-м стагоддзем і напісаныя на лацінскай мове, 
утрымлівалі па 500–700 і больш рэцэптаў.

Аптэкары займалі пачэснае месца ў гарадскім 
самакіраванні. Напрыклад, брэсцкага аптэкара 
С. Баброўскага ў трыццатыя гады 17-га стагоддзя 
абралі бургамістрам. Аптэкары, як і цырульнікі-
хірургі, валодалі багатымі дамамі, іх вызвалялі 
ад вайсковых пастояў. Падрыхтоўку аптэкараў 
праводзілі на ўзор цэхавага вучнёўства. На праця-
гу 18-га стагоддзя медыцынскую і фармацэўтыч-
ную падрыхтоўку можна было атрымаць як у за-
ходнееўрапейскіх універсітэтах, так і ў Віленскім 
універсітэце і Гродзенскай медыцынскай ака-
дэміі (1775–1781). У 1783 годзе пры Ягелонскім 
універсітэце ў Кракаве былі створаны двухгадо-
выя вышэйшыя курсы для аптэкараў, якія сталі 
аднымі з першых у Еўропе. Курсы рыхтавалі спе-
цыялістаў для ўсёй Рэчы Паспалітай.

З часам аптэкі ператварыліся ў навукова-да-
следчыя лабараторыі, дзе быў пакладзены па-
чатак шырокаму вывучэнню, вырабу і дасле-
даванню лекавых сродкаў і шматлікіх іншых 
хімічных прэпаратаў.

АБСТАЛЯВАННЕ І

СЫРАВІНА ТУТЭЙШЫЯ

Абсталяванне і посуд у айчынных 
аптэках былі аналагічнымі з аптэ-
камі Заходняй Еўропы. Шкляны 
посуд выраблялі на мясцовых гу-
тах у Налібоках (Стаўбцоўскі раён), 
Урэччы (Любанскі раён) і інш. У 
вопісах аптэк указваецца ад 500 
да 850 адзінак посуду і прыбораў. 
Сярод іх былі перагонныя кубы 
(алембікі), шалі, збаны простыя і 
турэцкія, слоікі, шкатулкі, патэль-
ні, бутэлькі, пляшкі. Выкарыстоў-
валі ў аптэках і прывазны посуд. 
Адным з узораў імпартнага посуду 
з’яўляецца саксонская фаянсавая 
аптэчная пасудзіна, якая захоўва-
ецца ў фондах Гродзенскага гісто-
рыка-археалагічнага музея.

Сярод медыцынскіх інстру-
ментаў у сярэднявечных аптэках 
нашай краіны прадаваліся ра-
закі для траў, чыгунныя ступкі, 
ланцэты для кровапускання, зуб-
ныя кліны з трыма кручкамі, куб-
кі для запарвання лекавых траў, 
брытвы, тэрмометры звычайныя 
і для ванны, рагавыя лыжачкі для 
парашкоў, парцалянавыя кубкі 
для выпарвання, патэльні бронза-
выя, медныя і алавяныя. 

У ГРОДЗЕНСКАЙ  
АПТЭЦЫ-МУЗЕІ  

ЗАХАВАЛІСЯ ХІРУР-
ГІЧНЫЯ ІНСТРУМЕН-
ТЫ ТАГО ЧАСУ, КАЛІ 

Ў ГРОДНА РАБІЛІ 
ЎСКРЫЦЦЁ ЦЕЛА 
КАРАЛЯ СТЭФАНА 

БАТОРЫЯ. ГЭТА  
АДБЫЛОСЯ 430  

ГАДОЎ ТАМУ, КАЛІ 
ЁН ПАМЁР У СВАЁЙ 

РЭЗІДЭНЦЫІ.

Асноўнай лекавай сыравінай 
былі травы і карэнні. Іх збіралі 
ў пэўныя дні і нават часы сутак. 
Акрамя таго, пры большасці ап-
тэк існавалі агароды з лекавы-
мі травамі. У пачатку 19-га ста-
годдзя, калі тэрыторыя Беларусі 
апынулася ў складзе Расійскай 
імперыі, медыцынскі дэпарта-
мент з Санкт-Пецярбурга рассы-
лаў па ўрачэбных управах спе-
цыяльныя бланкі для занясення 
туды мясцовых лекавых раслін.

Урач і фармацэўт у аптэцы 
(ілюстрацыя 16-га стагоддзя).

Фрагмент экспедыцыйнай залы 
аптэкі-музея ў Гродна.

Медицинский вестник // № 4 (26 января 2023 г.) 17МАШЫНА ЧАСУ


